
tengahné patoet aloesang. Tongos njemoeh genténg moewah
perabot paoné totonan dibangsalé ané tan pedingding wijadin
tan pebedég, apanga toesing pati sijag-sijag. Jéning soebă
toeh, laoet toendjel; nanging djemoeh maloe mekelonné
aselid, oeli semengan makălitepet, toemoeli penpen ke-
gémbong penoendjelané. Ané paling melaba anggon noendjel,
saang djati, saang poh, moewah saang ané kajoenné katos-
katos. Jén barang-barangé ento ané tanggoe doewoer soebă
mangar-mangar barakné, tjiri soeba lebeng, lantas apinné
matiang, paonné kedasin, aonné pesoeang. Semekelo-kelonné
noendjel pétang djam. Ngémbonang mekelonné apeteng,
mara gagah, lantas adep, aba kepeken wijadin adep djoemah
dogén.
Gentengé ané melah sijoe besik mepengadji nem ringgiy
kanti koetoes ringgit. Ané djelékan semoedah-moedahné adji
doewang ringgit. Soroh perabot paoné pengadjinné moedah.
Jadin barang-barangé ento moedah adjinné, nanging masih
dadi pengoeripan djoeroe gaé barang-barangé ento, réh ijă
toesing meli tanah legit. Ané belina, saang ané lakar anggonă
noendjel pengadjinné moedah; sedjawininig ento mekemoelan
baan bajoe. Baan anteng djoeroenné megarapan, masih nji-
daang ngoepadjiwa pijanak somahné kadi patoetné. Ada
sesonggan anak kéné: ,,Anaké lekig, edjoh ijă tekéning
bogané, nanging anaké anteng toer gelitik sinah keparanin
baan sandang pangan”.


 



18. KESÉLǍ BOEN.




Di Bali tengah anaké ané toewaraan lijoenan medaar nasi
tjahtjah. Ané anggonă tjahtjah oembin kesélă boen. Kesélané
ento ijis-ijisă maloe, lantas eebă gedénné amboel baasé petang
besik, toemoeli djemoeha nganti melah toehné. Awanan ké- 
toangă, apang dadi mékélo sepelangă. Adă masih ané meoran
baan kesélă ané tondén dadi tjahtjah. Jan moenggoewing,
kesélă boené meéndah-éndahan. Adă kesélă poetih, koening,

